
E Bwabetitoaki 

Iesu Kristo

I
oane te Tia Bwabetito bon te burabeti. E reirei-

nia aomata taekan Iesu Kristo. N te bong teua-

na Ioane e bwabetitoia aomata n te Karanga are 

Ioretan. Ngkanne e roko Iesu. E tuanga Ioane 

bwa e na bwabetitoia.

E taku Iesu bwa Tamara are i Karawa e tua bwa 

aomata ni kabane a na bwabetitoaki. E tangiria n 

ongotaeka nakon Tamana are i Karawa. E tangiria 

ni katea te banna ni katooto ibukira.

Ioane e bwabetitoa Iesu n te Karanga are Ioretan. 

Ngke e otirake Iesu man te ran, aomata a ongo 

bwanaan Tamara are i Karawa. E taku, “Natiu ae 

tangiraki teuaei, ae I kakatonga irouna.”

Ti kona n ira ana banna ni katooto Iesu ngkana 

ti bwabetitoaki. E kukurei Tamara are i Karawa 

ngkana ti iriira Natina. ●

Kanakoa te iteraniba 
aei ao rukumma mai 

inukana. Ngkanne 
taua ieta te tamnei 

ngkai ko karakina te 
karaki.

K A R A K I N A N  I E S U

Ko kona ni wareka te karaki aei n Mataio 3.


